
Laqgħa tal-Kunsill Lokali BIRKIRKARA

IT-TMIEN LEĠISLATURA

Laqgħa Numru 68

5 ta’ Novembru 2023

Il-Kunsilli Lokali BIRKIRKARA ltaqa’ fl-uffiċċju amministrattiv, fis-6.00 ta’ filgħaxija.

PREŻENTI:

Joanne Debono Grech – Sindku
Karl Cutajar – Viċi Sindku
Rita Borg - Kunsillier
Antoine Attard - Kunsillier
John Mizzi – Kunsillier
Kaylocke Buhagiar – Kunsillier
Owen Patrick Attard – Kunsillier
Marie Claire Zammit Bonello – Kunsillier
Jimmy JM Calleja – Kunsillier
Luke Vella - Kunsillier

ASSENTI b’APOLOĠIJI Skont Ordni Permanenti 14A (3):
Francis Pullicino - Kunsillier
Deborah Mifsud - Kunsillier
Nancy Aquilina – Kunsillier

ASSENTI
Ħadd

UFFIĊJAL PREŻENTI:
Mandy Farrugia – Segretarju Eżekuttiv

Fil-bidu tal-laqgħa kienu preżenti l-Kunsilliera eletti s-Sindku Joanne Debono Grech, il-Viċi
Sindku Karl Cutajar, Rita Borg, Antoine Attard, Marie Claire Zammit Bonello, John Mizzi,
Kaylocke Buhagiar, Owen Patrick Attard, Jimmy JM Calleja, u Luke Vella. Fil-laqgħa
pparteċipa wkoll il-Kappillan Fr. Evan Caruana

68.1 Qari ta’ l-ittri ta’ apoloġiji

68.1.1 Il-laqgħa tal-Kunsill fetħet fis-sitta ta’ filgħaxija. Is-Sindku s-Sa. Joanne Debono Grech
fetħet il-laqgħa bit-talba.

68.1.2 Is-Segretarju Eżekuttiv Mandy Farrugia qalet li rċeviet tlett ittri ta’ apoloġiji mingħand
is-Sa. Deborah Mifsud, is-Sur Francis Pullicino u s-Sa. Nancy Aquilina,

68.2 Kunsiderazzjoni u Approvazzjoni tal-minuti

68.2.1 Il-minuti ta’ laqgħa numru 67 ġew mqassma.

68.2. Fuq proposta tal-Kunsiller Rita Borg, issekondata mill-Kunsillier Jimmy Calleja, il-minuti
tal-laqgħa numru 67 ġew approvati bħala dokumenti korretti.

68.3 Matters Arising

68.3.1. Il-Viċi Sindku Karl Cutajar ifakkar li fl-aħħar laqgħu huwa ma kienx preżenti u b’hekk
għandu xi mistoqsijiet rigward il-Christmas Village. Is-Segretarju Eżekuttiv Mandy Farrugia
tispjegalu li l-fondi mhux ser jingħataw għax din is-sena l-iskema ma ħarġitx. B’hekk hija
tispjega li l-Kunsill m’għandux il-fondi, iżda minħabba li l-lokalita ta’ Birkirkara hija kbira,
hemm ħajra li l-privat jidħol għaliha hu. Il-Viċi Sindku staqsa wkoll fuq liema bażi ġie magħżul
dan l-individwu u s-Sa. Mandy Farrugia qaltlu li dan huwa lest li jħallas li jikri l-istazzjon u
jagħmel il-Christmas Village hu. Il-Viċi Sindku iqajjem il-punt jekk jistax ikun hemm individwi
oħra li jitħajjru jikru l-ġnien ukoll u jagħmlu villaġġ huma fi ġranet oħra. Is-Sa. Farrugia
tispjegalu li jista’ jkun hemm individwi oħra li jitħajjru. Hija wkoll taċċerta li l-ħaddiema tal-
Kunsill mhux ħa jieħdu sehem f’din l-attivita.

68.3.3 Il-Kunsillier Kaylocke Buhagiar staqsa jekk ir-Reġjun u l-MTA ħarġux fondi għall-Milied
u t-tweġiba li ngħata kienet li ħarġu l-fondi li ser jintużaw mill-Kunsill għad-dawl. Il-Kunsillier
Kaylocke Buhagiar staqsa għaliex jingħataw il-fondi u s-Sa. Mandy Farrugia tgħid li kull sena
l-Kunsill uża dawn il-flus għad-dawl. L-istess Kunsillier jistaqsi min ħa d-deċiżjoni li dawn il-
fondi jintużaw biex jitħallsu d-dawl tat-toroq minflok biex issir il-Christmas Village u s-
Segretarju tal-Eżekuttiv tgħidlu li din kull sena hekk issir. Is-Segretarju tal-Eżekuttiv
tikkonferma li ma kienx sar budgeting għall-Christmas Village ta’ din is-sena u hija tgħidlu li
kienet ser tippreżentaha quddiem il-Kunsill f’din il-laqgħa stess. Il-Kunsillier Kaylocke
Buhagiar jispjega li semma dan kollu għaliex hija attivita li tgħaqqad u tferraħ lir-residenti.

68.3.4 Il-Kunsilliera Marie Claire Zammit Bonello ssuġġerixxiet li l-attivita għandha ssir
f’kollaborazzjoni mal-privat u b’hekk isem il-Kunsill ikun hemm imsemmi u jidher li qed
jagħti sehem.

68.3.5 Il-Kunsillier Antoine Attard juri x-xewqa li fl-attivita’ tal-Christmas Village messu kien
hemm xi offerti mill-privat u jistaqsi minn din l-offerta partikolari x’ħa jigwadanja minnha l-
Kunsill. Is-Segretarju Eżekuttiv Mandy Farrugia tispjegalu li minħabba li din ħa ssir
f’kollaborazzjoni mal-privat, il-Kunsill ser jagħtih il-‘venue’ no-charge.

68.3.7. Il-Kunsillier Kaylocke Buhagiar jgħid li jixtieq li fil-laqgħa li jmiss, il-persuna li ħa tkun
qed tmexxi l-Christmas Village tiltaqa’ mall-kunsilliera u tippreżentalhom x’ħa jkun qed isir
f’din l-attivita.

68.3.8 Il-Kunsillier Luke Vella jirreferi għal punt 67.5.1 mill-minuti tal-laqgħa ta’ qabel fuq l-
uploadjar tal-budgets u d-dokumenti finanzjarji fuq il-website tal-kunsill. Huwa jgħid li daħal
u sab il-minuti u l-aġenda imma l-oħrajn le. Is-Segretarju Eżekuttiv Mandy Farrugia tispjegalu
li taf bil-biċċa u tgħidlu li għal xi raġuni s-sistema mhux qed tħallihom juploadjaw.

68.3.9 Il-Kunsillier John Mizzi jirreferi għal punt 67.3 rigward ix-xogħlijiet ta’ Main Street u s-
Sindku s-Sa. Joanne Debono Grech tgħidli li għad m’għandhiex risposta mingħand il-Public
Works.

68.4 Komunikazzjoni mis-Sindku

68.4.1 Is-Segretarju tal-Eżekuttiv is-Sa. Mandy Farrugia tirreferi għal Triq Fleur-De-Lys fejn
qed isir ix-xogħlijiet min-naħa tal-Water Works. Hija tispjega wkoll li kien hemm
‘misunderstanding’ min-naħa tag’hom fuq il-mezzi soċjali fuq kif ħa tingħalaq it-triq, iżda s-
Segretarju tal-Eżekuttiv is-Sa. Mandy Farrugia tispjega li ser tingħalaq parti biss mit-triq. Il-
Kunsillier Antoine Attard jistaqsi fuq kjarifika iktar fuq dan il-proġett u s-Sa. Farrugia
spjegatlu li l-Water Works qed jirrangaw is-servizzi u l-Kunsill kien infurmat fil-25 t’Ottubru.
Il-Kunsillier Kaylocke Buhagiar għadda suġġeriment biex meta jkun ħa jsir xogħol ta’ ċertu tip
fil-lokalita, għandha tintbagħat email lill-Kunsilliera biex ikunu avżati.

68.4.2 Is-Segretarju tal-Eżekuttiv is-Sa. Mandy Farrugia titkellem fuq waħda mill-ħaddiema li
hija mpjegata part-time għadda ż-żmien tal-probation tagħha i talbet li issa tinqeleb u ssir
full-time. Il-Kunsilliera kollha qablu li dan għandu jsir.

68.4.3 Il-Kunsill irċeva email mingħand Birkirkara football Club li jixtieq jorganizza attivita fis-
sittax u s-sbatax ta’ Diċembru f’xi pjazza minn tal-Kunsill. L-attivita ħa tkun relatata mal-
Milied. Il-Kunsillier Kaylocke Buhagiar jistaqsi jekk din l-attivita hux se ssir b’kollaborazzjoni
mal-Kunsill u l-Kunsill jaqbel li dan għandu jsir għaliex flus mhux se jiswa lill-Kunsill u fl-istess
ħin se sservi bħala reklam għall-Kunsill.

68.4.4 Is-Segretarju tal-Eżekuttiv is-Sa. Mandy Farrugia tħabbar li ngħalqu n-nominazzjonijiet
għal Ġieħ Birkirkara. Il-Kunsill irċeva żewġ nomini u l-Kunsill ser jawgura ż-żewġ nomini . Jiġi
maqbul li l-persuni kkonċernati ser ikunu infurmati qabel is-serata.

68.4.5 Bħal kull sena, il-Kunsill organizza l-kompetizzjoni tal-Kartolini. Is-Segretarju tal-
Eżekuttiv is-Sa. Mandy Farrugia qassmet mall-Kunsilliera liema kartolini rebħu.

68.5 Mistoqsijiet mill-Kunsilliera

68.5.1 Il-Kunsilliera Marie Claire Zammit Bonello tqajjem il-punt li hemm areas fejn id-dust
bins m’humiex qegħdin jitbatlu u jkunu dejjem imfawrin speċjalment wara weekend. Il-
Kunsilliera ddiskutew kemm għandhom jiġu mbattla l-bins fil-ġimgħa. Il-Kunsillier Kaylocke
Buhagiar jistaqsi lis-Sa. Mandy Farrugia biex fil-laqgħa li jmiss taqsam mall-Kunsilliera kemm
suppost għandhom jitbattlu l-bins fil-ġimgħa skont it-tender. Il-Kunsilliera kollha
kkummentaw li l-lokalita in-ġenerali mhux qed tkun nadifa kif suppost. Il-Kunsilliera
kkummentaw ħafna fuq it-tenders u l-Viċi sindku pprona li fil-laqgħa li jmiss jkun preżenti
Sur. Raphael Carabott ħalli jitkellmu fuq it-tender.

68.5.2 Il-Viċi-Sindku Karl Cutajar kellem lill-Kunsilliera fuq il-kuntrattur li qed jaħdem int u
sejjer Ta’ Paris. Huwa jħoss li l-Kunsill għandu jkellem lill-kuntrattur għax qed iħalli ħmieġ
enormi u t-triq għandha tinkines.

68.5.3 Il-Viċi-Sindku Karl Cutajar staqsa wkoll lis-Segretarju tal-Eżekuttiv is-Sa. Mandy
Farrugia jekk kiex hemm update fuq it-tender tal-accountant. Hija tispjegalu li għalqet kollox
mal-accountant ta’ qabel u diġa’ ltaqat mal-accountant il-ġdida. Il-Viċi-Sindku Karl Cutajar
jipproni li l-accountant ta’ qabel għandu jinżamm ‘at an hourly rate’ għaliex huwa jaf ċertu
dettalji fuq ċertu sitwazzjonijiet li ħadd iktar mill-Kunsill ma jaf daqsu. Il-Kunsilliera qablu
lkoll fuqha.

F’dan il-punt tal-laqgħa jingħaqad il-Kappillan Dun Evan Caruana u tkellem fuq stedina li
għamel lill-Kunsilliera. Huwa tkellem mall-kunsilliera fuq ir-restawr tal-Knisja.

68.5.4 Is-Segretarju tal-Eżekuttiv Mandy Farrugia qalet lill-Kunsilliera li l-Kuntrattur li tkellmu
fuqu fil-laqgħa li għaddiet ser iħarrek il-Kunsill fuq il-Eur50,000.

68.5.5 Il-Kunsillier Kaylocke Buhagiar jistaqsi fuq Triq Kanonku Sciberras Psaila filli kellhom
żewġ naħat ta’ parking u issa ġew naħa waħda. Is-Segretarju tal-Eżekuttiv Mandy Farrugia
spjegatlu li żebgħu l-parkings skont Transport Malta u r-raġunijiet li naqsu l-parkings kienet
minħabba health and safety.

68.5.6 Il-Kunsillier Kaylocke Buhagiar qal li kellmu resident li qed jibgħat l-emails lill-Kunsill
fuq il-’water storm’ u culverts ġodda u l-Kunsill mhux jirrespondih lura. B’hekk huwa jitlob li
l-Kunsill għandu jirresponduh.

68.5.6 Il-Kunsillier Kaylocke Buhagiar isemmi l-grawnd Ġnien John Borg fejn qiegħed fi stat
ħażin u ta’ periklu għat-tfal. Is-Sindku s-Sa. Joanne Debono Grech talbet li jmur xi ħadd l-
għada tal-laqgħa biex ineħħi l-periklu li hemm.

68.5.7 Il-Kunsillier Kaylocke Buhagiar qal li sar xi party tal-Halloween ġo Triq il-Wied fi
stabbiliment privat u dam sas-sigħat bikrin ta’ filgħodu.

68.5.8 Il-Kunsillier Kaylocke Buhagiar li qed jiġi ppowstajt xi post fuq facebook bil-logo
inkorret.

68.5.9 Il-Kunsillier Luke Vella ifakkar f’lista ta’ toroq li kellu jiġbor il-Kunsill li jinsabu fi stat
ta’ abbandun. Huwa staqs fiex waslet din il-lista. Is-Sindku qaltlu li għandhom lista ta’ tlett
toroq iżda Infrastructure Malta għadha ma bdietx taħdem. Is-Sa. Mandy Farrugia żiedet li
dil-ġimgħa ġew fil-lokalita u daru mal-perit kif ħa jibdew ix-xogħol. Ma qablux fuq xi ħaġa
għaliex il-bankini rieduhom ikbar.

68.5.10 Il-Kunsillier Antoine Attard jikkummenta fuq l-lights ta’ quddiem Oxford House - qed
ikun hemm kju qawwi biex iduru għal taħt l-Akwadott. Huwa jitlob li jitkellmu ma’ Transport
Malta.

68.5.10 Il-Kunsillier Antoine Attard Hemm bank tal-ħadid qiegħed ħdejn is-salib tal-Wied, u
qiegħed imkisser. Il-Kunsill qalulu li ma jagħmilx ma’ Birkirkara iżda ma’ Kunsill ieħor.
Minkejja dan, kien hemm xi Kunsilliera li qalulu li l-Kunsill l-ieħor qal l-istess (li jaqa’ taħt
Birkirkara).

68.5.11 Il-Kunsillier Antoine Attard jikkummenta li n-notice boards tal-Kunsill għandhom
ikunu updated u mhux juru informazzjoni ta’ sena ilu. Is-Sindku s-Sa. Joanne Debono Grech
kienet qalet u reġgħet tat l-istruzzjonijiet biex dawn jitneħħew u ma jibqawx jintużaw.

68.5.12 Il-Kunsillier Antoine Attard jikkummenta fuq Ġnien il-Ħaddiem - huwa jgħid li l-
Pulizija huma u jagħmlu r-ronda jiċċekjaw naqra l-post.

68.5.13 Il-Kunsillier Antoine Attard jiġbed l-attenzjoni li t-tfal tar-residenti m’għandhomx
grawnd fejn ikmorru jilgħabu għax il-grawndx kollha ħaduhom il-klabb tal-futbol.

68.6 Bring-in sites - Locations

68.6.1 Is-Segretarju tal-Eżekuttiv is-Sa. Mandy Farrugia tfakkar lill-Kunsilliera li mhux kulħadd
għaddielha s-suġġerimenti fejn ser jitpoġġew il-Bring-in sites.

68.6.2 Is-Sindku s-Sa. Joanne Debono Grech qalet li ħa jduru l-lokalita hi flimkien ma’ Mandy
Farrugia, ħa jiktbu lista ta’ possibiltajiet u jippreżentawha lill-Kunsilliera.

68.7 Titjib ta’ Bankini

68.7.1 Is-Segretarju tal-Eżekuttiv is-Sa. Mandy Farrugia tħabbar li rċevew il-fondi mill-
Planning Authority biex jitrenġaw il-bankini. Hija infurmat li ġew approvati l-ewwel tlieta.

68.7.2 Il-Kunsilliera Marie Claire Zammit Bonello staqsiet liema bankini ta’ liema toroq ġew
approvati. Is-Sa. Mandy Farrugia qaltilha li ser tibgħatilha email bl-isem. Issemmiet iżda triq
St. Mary.

68.8 Kunsiderazzjoni u Approvazzjoni tal-iskeda ta’ pagamenti 53/8 u Petty Cash 53/8

68.8.1. L-iskeda tal-pagamenti 53/8 ġew approvati mill-Kunsilliera Rita Borg u ssekondati
mill-Kunsillier Jimmy JM Calleja.

68.8.2 Petty Cash 53/8 ġew approvati mill-Kunsillier Sur Kaylocke Buhagiar u ssekondati mill-
Kunsillier Sur Jimmy Calleja

68.9 Tmiem tal-laqgħu u data tas-seduta li jmiss

61.10.1 Il-laqgħa ntemmet fit-8.35pm u ġiet aġġornata għat-Tnejn 11 ta’ Diċembru 2023 fis-
6pm.

Konfermati, illum 5 ta’ Novembru 2023.

IFFIRMATI
Joanne Debono Grech Mandy Farrugia
Sindku Segretarju Eżekuttiv

